
Annotatsiya:  Gialuron kislota ajratib olishda qoramol terisi, qo‘y terisi, tovuq terisi 

hamda tuxum po‘chog‘idan yangi manbaa sifatida foydalanish mumkinligi aniqlandi. 

Tajribalar natijasida limon kislotaning Na li tuzi eng yaxshi erituvchi ekanligi, qoramol 

terisida gialuron kislota miqdori ko’pligi va tuxum po‘chog‘idan ajratib olingan gialuron 

kislota massasi eng kam, qoramol terisidan ajratib olingan gialuron kislota massasi 

yuqoriligi aniqlandi. 

Аннотация: Установлено, что в качестве нового источника экстракции 

гиалуроновой кислоты могут быть использованы кожа крупного рогатого 

скота, овечья кожа, куриная кожа и яичная скорлупа. В результате опытов 

установлено, что натриевая соль лимонной кислоты является лучшим 

растворителем, количество гиалуроновой кислоты в коже крупного рогатого 

скота высокое, а масса гиалуроновой кислоты, извлеченной из яичной скорлупы, 

наименьшая, а масса гиалуроновой кислоты, извлеченной из кожи крупного 

рогатого скота, высока. 

Abstract: It was found that cattle skin, sheep skin, chicken skin and egg shells can 

be used as a new source of hyaluronic acid extraction. As a result of the experiments, it 

was found that the sodium salt of citric acid is the best solvent, the amount of hyaluronic 

acid in cattle skin is high, and the mass of hyaluronic acid extracted from egg shells is the 

least, and the mass of hyaluronic acid extracted from cattle skin is high. 

KIRISH 

 Hozirgi kunda tibbiyot, farmatsevtika va kosmetologiyada asosiy ta’sir qiluvchi 

moddalar, shuningdek yordamchi, tuzatuvchi moddalar va to’ldiruvchi moddalar 

sifatida yuqori molekulyar birikmalarni (YuMB) qo’llash tufayli katta yutuqlarga 

erishildi. Hozirgi kunda tibbiyot va kosmetologiyada eng ko’p talab qilinadigan yuqori 

molekulyar birikmalardan biri bu gialuron kislota (GK) bo‘lib, u amalda moylash va 

xondroprotektiv komponent sifatida bo’g’imlarda sinovial suyuqlikning o’rnini 

bosuvchi vosita sifatida; dermatologiyada yuz terisining, ayniqsa ko‘z atrofidagi 

terining yoshga bog‘liq deformatsiyasini qayta qurish vositasi sifatida; ginekologiyada, 

ichki qin yopishqoqligiga qarshi vosita sifatida ishlatiladi. Shunday qilib, gialuron 

kislotasi qo‘llash doirasining kengligi va ko‘plab biologik faolliklarni namoyon 

qilganligi uchun unga bo’lgan talab va natijada uni ishlab chiqarishning muqobil 

manbalariga bo’lgan qiziqish kundan- kunga ortib bormoqda. 

MUHOKAMA: Qoramol ko‘zining shishasimin tanasining g‘ayrioddiy tarkibi 

haqidagi ilk ma’lumotlar 1852-yilda Nemis Patoanatomiya klassik olimi Rudolf Virxov 

ishlarida keltirilgan. 30 yildan so’ng fransuz olimi Anri Boregar ko‘zning bog‘lovchi 

to’qimalarini o‘rganish bo‘yicha sharh maqolasini nashr etadi. Unda u fransuz 

kimyogari va dorishunos olimi Portening tadqiqotlariga murojaat qiladi. Porte Virxov 

singari shishasimon tanada 3 xil asosiy komponentni va ulardan biri kuchsiz sirka 

kislotasi bilan cho’kmaga tushishini aniqlagan. Uni mutsin karbogidrati bilan o’xshash 

xususiyatga ega bo’lganligi uchun Porte hyalomucine (yunonchadan “hyalus”-shaffof) 

deb nomlagan. Bundan tashqari Porte bu komponentning tarkibida oz miqdorda 

oltingugurt borligiga birinchi bo’lib ahamiyat bergan. 1908-yildan 1920-yilga qadar 

Shmide Berk va Leven boshchiligidagi Yevropa 2 guruh tadqiqotchilari mutsinni turli 

xil manbaalardan (o’simliklardan ham) metodik tozalash bilan shug’ullangan, 1934 

yilda Karl Mayer va Jon Palmerning Journal of Biological Chemistry jurnalida qoramol 

ko’zining shishasimon tanachasidan (yunoncha hyalos – shishasimon va inglizcha 

uronic acid - uron kislotasi) ajratilgan, juda yuqori molekulyar og’irlikka ega bo’lgan 

(450g/mol) va tarkibida sulfat guruh saqlamagan polisaxarid haqida maqola chop 

etildi [1]. Keyingi tadqiqotlar polisaxarid D-glyukuron kislotasi va N-atsetillangan 

glyukozamindan iborat disaxarid parchalari bilan ifodalanishini ko’rsatdi. 1937 yilda 

Kendal va Heydelberger gemolitik streptokokkning madaniy suyuqligidan 

gialuronanga o’xshash polisaxarid ajratilishini e’lon qilganlarida biopolimerning faqat 

sutemizuvchi organizmlar tuzilmalariga tegishli ekanligi to’g’risidagi ma’lumotlar rad 

etildi. Izolyatsiya qilingan biopolimerning o’ziga xosligi ular tomonidan 60-yillarda 

polisaxarid tuzilishi o’rnatilgandan keyin tasdiqlangan [2]. 1954-yilda Nature jurnalida 

Meyer laboratoriyasining boshlig’i streptokokk gialuronatliazasi bilan bo’linish 

mahsuloti bo’lgan disaxarid parchasining strukturaviy formulasini chop etdi [3]. 

Gialuron kislotasini olish, ajratish va qo’llash bo’yicha ilmiy qiziqish tobora ortib 

bormoqda. Bugungi kunga qadar xorijiy va mahalliy jurnallarda 15000 dan ortiq 

maqolalar nashr etilgan. Tadqiqot natijasida gialuronanni sutemizuvchilarning turli 

organlaridan, shuningdek, turli hujayralardan (gemolitik streptokokklar, 

streptomisetlar, korinebakteriyalar) olinishi to’g’risida ishonchli ma’lumotlar olindi. 

Ba’zi ma’lumotlar sanoat ahamiyatiga ega edi, masalan, gialuron kislotasini tovuq 

taroqlaridan ajratib olish bugungi kunda ham qo’llanilmoqda. 1953 yilda Rozeman, 

Mozes va Dorfman gialuronanni gemolitik streptokok asosida erkin holatda cho’ktirish 

va ajratib olish usullarini aniqlashgan. Keyinchalik ularni ajratish va ajratib olish 

usullari Sifonelli va Mayedo tomonidan takomillashtirildi, bu mahsulotning unum va 

tozaligini oshirishga imkon berdi [4]. Bakteriyalarda, shu jumladan streptokokklarda 

gialuronan hosil bo’lish mexanizmi, keyinchalik gialuron kislotasini sintez qilishga 

qodir mikroorganizmlarning ferment tarkibi o’rganildi. 1959 yilda bakterial 

membranalarda polisaxarid sintezini amalga oshiradigan gialuronat sintetazlarning 

o’ziga xos peptidlari mavjudligi isbotlangan [5]. 1992 yilda amerikalik olimlar 

gialuronat sintezi uchun mas’ul bo’lgan genni klonlash va uni ichak tayoqchasi 

shtammiga o’tkazishni e’lon qilishdi. Ammo faol fermentni olish mumkin emas edi. 

De Angelis 2002-yilda gialuronat sintetaza operonini muvaffaqiyatli ajratib oldi va 

uning mikroorganizmda ifodalanishi to’g’risida xabar berdi. Bu dunyo amaliyotida 

glyukozaaminoglikan sintetazlarini klonlash bo’yicha birinchi hodisa edi. Gialuron 

kislota kashf etilishidan avval Dyuran-Reynolds tuxumdonlarda biologik faol omil 

“tarqaluvchi omil” borligini aniqladi. Uning siyoh bilan aralashmasi teri ostiga 

yuborilgan vaqtda qora rang tez tarqalgani kuzatilgan. Bunday xossalarga 

asalarilarning zaxri va zuluklar ega. Bu gialuron kislotani parchalovchi ferment edi, uni 

gialuronidaza deb nomlashdi. Sutemizuvchilarning qonida gialuronidazalarning 

ma’lum miqdori bo’ladi, lekin ular kislotali sharoitdagina faollashadilar. 

NATIJA:  Tovuq terisidan limon kislotaning Na li tuzi yordamida ekstraksiya 

qilish 

Tovuq terisidan gialuron kislota ajratib olish uchun maydalangan 10 gr tovuq 

terisi o’lchab olindi va 5%li 30 ml limon kislotaning natriyli tuzi eritmasi solindi. 24 

soat davomida ekstraksiyaga qo’yildi. Hosil bo’lgan gelsimon massani filtrlandi va 2 

marta limon kislotaning natriyli tuzi yordamida yuvildi. Olingan eritma ustiga 5 ml 

metanol va 1ml 10% li HCl eritmasidan quyildi. Magnitli aralashtirgich yordamida 10 

min davomida aralashtirilganda oq rangli cho’kma hosil bo’ldi. Cho’kma filtrlab 

quritildi massasi 0.62 gr, unumi 6.2 %. Olingan ekstrakt tarkibidagi oqsillarni yo’qotish 

uchun (NH4)2SO4 dan foydalanildi. Olingan gialuron kislota unumi 0.31%. 

XULOSA: Ushbu tadqiqotimiz davomida respublikamizda uchrovchi, ikkilamchi 

homashyo hisoblanuvchi tuxum po’chog’i, tovuq terisi, qoramol terisi hamda qo’y 

terisidan gialuron kislota ajratib olishda yangi manbaa sifatida foydalanish mumkinligi 

aniqlandi; 

Gialuron kislotani ajratib olish jarayonida 0.9% li fiziologik eritma va limon 

kislotaning Na li tuzidan foydalanildi. Olingan natijalar ko’rsatishicha, limon 

kislotaning Na li tuzi eng yaxshi ekstraksiya qiluvchi agent ekanligi aniqlandi. 

